
 Annotatsiya: Maqolada bozor munosabatlaridagi asosiy iqtisodiy 
kategoriyalardan biri bo‘lgan mintaqa raqobatbardoshligi kategoriyasi tahlil qilinadi. 
Shuningdek, maqolada iqtisodiyotning hududiy va tarmoq tuzilmasidagi tarkibiy 
o‘zgarishlar, mintaqaviy iqtisodiyotning raqobatbardoshligiga ta’sir etuvchi omillarni 
o‘rganish zaruriyati belgilangan. 
 Kalit so‘zlar: mintaqa, iqtisodiyotning tarmoq tuzilishi, tarkibiy o‘zgarishlar, 
raqobatbardoshlik, mintaqa raqobatbardoshligi, raqobat pozitsiyasi, raqobat 
ustunliklari. 

 Аннотация: В статье анализируется категория региональной 
конкурентоспособности, которая является одной из основных экономических 
категорий в рыночных отношениях. Также в статье определена необходимость 
изучения структурных изменений в региональной и отраслевой структуре 
экономики, факторов, влияющих на конкурентоспособность региональной 
экономики. 
 Ключевые слова: регион, отраслевая структура экономики, 
структурные сдвиги, конкурентоспосоɛность, конкурентоспосоɛность 
региона, конкурентная позиция, конкурентные преимуɳества. 

Abstract: The article analyzes the category of regional competitiveness, which 
is one of the main economic categories in market relations. The article also defines the 
need to study the structural changes in the regional and branch structure of the 
economy, the factors affecting the competitiveness of the regional economy. 

Keywords: region, sectoral structure of the economy, structural shifts, 
competitiveness, regional competitiveness, competitive position, competitive 
advantages. 

 KIRISH 

 Raqobatbardoshlik bozor munosabatlaridagi asosiy iqtisodiy kategoriyalardan 
biri bo‘lib, u mahsulot, korxona, tarmoq, mintaqa, mamlakat darajasida shakllanadi va 
umuman boshqa analoglar bilan raqobatga bardosh berish qobiliyatini ifodalaydi. 
Iqtisodiy jarayonlarning o‘zaro bog‘liqligi va o‘zaro aloqadorligi kuchayishi sharoitida 
raqobatbardoshlik ierarxiyasida mintaqaning raqobatbardoshligi alohida o‘rin tutadi 
[1]. Bu mintaqalarning bozor munosabatlarining mustaqil subyektlari bo‘lib, bu yerda 
aholining ijtimoiy-iqtisodiy ehtiyojlarini qondirish bo‘yicha belgilangan maqsad va 
vazifalar to‘g‘ridan-to‘g‘ri amalga oshiriladigan, bunga erishishda ularning 
raqobatbardoshligi muhim ahamiyatga ega ekanligi bilan izohlanadi [2]. Bundan 
tashqari, O‘zbekiston Respublikasining barcha subyektlari rivojlanayotgan bozor 
makonida ishtirok etadi, ularning manfaatlari bir-biri bilan yaqindan kesishib, raqobat 
muhitini shakllantiradi, unda barcha xo‘jalik yurituvchi subyektlarning samarali 
tadbirkorlik va tijorat faoliyati uchun qulay shart-sharoitlarni ta’minlaydigan eng 
ishonchli raqobat pozitsiyalarga ega bo‘lgan mintaqa muvaffaqiyatga erishadi. 
Mintaqaning raqobat pozitsiyasi deganda tegishli raqobat sohasida (tovar va xizmatlar 
bozori, kapital, investitsiyalar bozori) mintaqa uchun qulay holatni yaratadigan omillar 
va shartlar bilan belgilanadigan raqobat ustunliklari majmui tushuniladi [3]. Shu bois, 
bugungi kunda mintaqalarning ishonchli raqobat pozitsiyalari va ularning 
raqobatbardoshlik darajasini oshirish mintaqa iqtisodiyotini barqaror 
rivojlantirishning muhim shartlariga aylanib bormoqda. Shu bilan birga, mintaqaning 
raqobatbardoshligini oshirish nafaqat uning iqtisodiyotini rivojlantirish vositasi, balki 
uning aholisi turmush darajasi va sifatini oshirishning asosiy omili sifatida ham 
ko‘rilmoqda. 

 ADABIYOTLAR TAHLILI 

 Iqtisodiyot rivojlanishining hozirgi zamonaviy bosqichida yuz berayotgan 
mintaqalar o‘rtasida investitsiyalar uchun kuchayib borayotgan raqobat va aholi 

ehtiyojining o‘sib borayotgan darajasini ta’minlash mintaqaviy raqobatbardoshlikning 
mohiyati va iqtisodiy mazmunini ochib berish talablarini kuchaytirmoqda. Shu bilan 
birga, iqtisodiy jarayon sifatida mintaqaning raqobatbardoshligi – bu juda ko‘p turli xil 
shart-sharoitlar: ishlab chiqarishning omil shartlari (mintaqaning xom ashyo, malakali 
kadrlar, rivojlangan moddiy va bozar infratuzilmasi bilan ta’minlanganligi); xo‘jalik 
yuritishning umumiy shart-sharoitlari (moddiy ishlab chiqarish tarmoqlarining 
rivojlanganligi, iqtisodiy xavfsizlik, asosiy fondlarning eskirish darajasi va boshqalar); 
mintaqaning asosiy tarmoqlari mahsulotlariga talab omillari; ijtimoiy; ijtimoiy-
madaniy; tashkiliy-huquqiy; siyosiy; omil shartlari va boshqalar ta’sir ko‘rsatadigan 
murakkab va qarama-qarshi harakatlar majmui hisoblanadi [4]. 

XXI asrning yangi iqtisodiy tendentsiyalari munosabati bilan mintaqalarning 
raqobatbardoshligi mintaqaviy rivojlanishning mustaqil nazariy va amaliy muammosi 
sifatida qarala boshlandi. Biroq, iqtisodchi olimlar ta’kidlaganidek, hozirgi vaqtda 
mintaqalararo raqobat va raqobatbardoshlikning umume’tirof etilgan nazariyasi yo‘q, 
bu esa zamonaviy mintaqaviy tadqiqotlarda yo‘nalishlar va uslubiy konsepsiyalarning 
xilma-xilligiga sabab bo‘ladi. Mintaqalar raqobatbardoshligi muammosiga bo‘lgan 
ilmiy qiziqish va katta uslubiy ahamiyatiga qaramay, uning ko‘pgina masalalari 
bugungi kunda ham o‘z yechimini topmagan. Birinchidan, milliy iqtisodiyot fani 
uchun nisbatan yangi bo‘lgan “mintaqa raqobatbardoshligi” tushunchasining ta’rifi 
masalasi yetarlicha o‘rganilmagan va uning ilmiy talqini (tafakkur qilinishi) davom 
etayotgan murakkab transformatsiya jarayonlari sharoitida, ya’ni eski jarayonlar bekor 
bo‘layotganda va butunlay yangi iqtisodiy munosabatlar vujudga kelayotganda amalga 
oshirilmoqda. Shu bilan birga, “mintaqa raqobatbardoshligi” tushunchasi ilmiy 
ma’noda o‘ziga xos rolga ega bo‘lib, uning mohiyatini ochib berish birinchi darajali 
ahamiyatga ega. Hozirgi vaqtda mahalliy va xorijiy mualliflarning mintaqaviy 
raqobatbardoshlik masalalariga bag‘ishlangan asarlari ma’lum. Ushbu tushunchaning 
turli talqinlarini 1-jadvalda tizimlashtiramiz. 

1-jadval 
Mintaqa raqobatbardoshligi tushunchasining ta’riflarini tizimlashtirish 

t/r Ta’rifning mazmuni Muallifla
r 

1 Mintaqaning raqobatbardoshligi – bu boshqa mintaqalar bilan 
taqqoslaganda hududiy mahsulotlardan, birinchi navbatda, mehnat 
Ya kapitaldan IoydalanisK unumdorligi (maKsuldorligi) EoދliE, 
aholi jon boshiga yalpi hududiy mahsulot (YaHM) qiymatida va 
dinmikasida namoyon bo‘ladi. 

М. Porter 

2 Mintaqaning raqobatbardoshligi deganda xalqaro bozorlar 
talablariga javob beradigan tovar va xizmatlarni ishlab chiqarish, 
shu bilan birga aholi daromadning barqaror yuqori darajasini saqlab 
turisK yoki umuman olganda, tasKqi raqoEatga oFKiq Eoދlgan Kolda 
saqlab turish qobiliyati tushuniladi. 

D. Sepik 

3 Mintaqaning raqobatbardoshligi – bu mintaqaning mavjud ishlab 
chiqarish omillaridan (iqtisodiy salohiyatdan) samarali foydalanish, 
maYMud raqoEat ustunliklarini qoދllasK Ya yangilarini yaratisK, 
xalqaro iqtisodiy standartlarga amal qilgan holda turmush darajasini 
saqlab qolish (oshirish) sharoitida raqobatbardosh tovarlar va 
xizmatlar ishlab chiqarishni ta’minlash qobiliyatidir.  

V.V. 
Merkusho
v 

4 Mintaqaning raqobatbardoshligi, eng avvalo, ushbu mintaqaning 
raqobat salohiyatining mavjudligi va amalga oshirilishini 
anglatadi. Shu bilan birga, raqobat salohiyati koދp qirrali bo‘lib, 
mintaqaning dunyoning boshqa mamlakatlari bilan o‘zaro faoliyat 
yuritib raqobat munosabatlarida ishtirok etish imkoniyatining 
xilma-xil xususiyatlari sifatida shakllanadi. Raqobatbardoshlik 
mintaqaning iqtisodiyot va ijtimoiy sohaning turli sohalari va 
tarmoqlaridagi raqobat ustunliklari, mintaqaning mavjud bo‘lish 
shartlari (iqlimi, geografik joylashuvi), tabiiy boyliklarning 
mavjudligi, aholi rivojlanishining intellektual darajasi kabi 
xususiyatlar bilan tavsiflanadi. 

V.I. 
Vidyapin, 
М.V. 
Stepanova 

5 Mintaqaning raqobatbardoshligi – bu mintaqaning aholining yuqori 
turmush farovonligini ta’minlash va mavjud iqtisodiy salohiyatni 
(ishlab chiqarish, moliyaviy, mehnat, investitsiyaviy, innovatsion, 
resurs va xom ashyo va boshqa komponentlar) amalga oshirish 
qoEiliyatigaga koދra  5ossiyaning EosKqa mintaqalari orasidagi roli 
va o‘rni.  

А. 
Vorotniko
v 

6 Integrasiya Ya MaKon [oދMalik munosaEatlari Marayonida iFKki Ya 
tashqi rivojlanish omillarining ta’siriga koދra Kududning iMtimoiy-
iqtisodiy holati. Biroq, mintaqaning raqobatbardoshligini baholash 
hali ham yangi va kam oދrganilgan ilmiy-amaliy muammo bo‘lib 
qolmoqda. 

Sh.Nazaro
v 

 * muallif ishlanmasi  
 

 Mintaqaviy tovar ishlab chiqaruvchilarning raqobat ustunliklarini aniqlashga 
bag‘ishlangan tadqiqotlarda besh turdagi ustunliklar ajratib ko‘rsatiladi: resurs, 
texnologik, innovatsion, global va madaniy. Bunda ishlab chiqaruvchining raqobat 
ustunligi deganda uni xo‘jalik aylanmasiga jalb qilish iste’mol samarasini yaratish va 
daromad olish imkonini beradigan aktiv tushuniladi. Ishlab chiqaruvchilarning resurs 

raqobat ustunliklari nafaqat tabiiy resurslarning mavjudligi, ularning arzonligi va 
ulardan foydalanish uchun qulay sharoitlar, transport va aloqa markazlari, 
infratuzilmalarga nisbatan qulay joylashuvi, shuningdek, mamlakat hukumati 
tomonidan yaratilgan soliq va byurokratik rejimlar, hamda past foiz stavkalari tufayli 
yuzaga keladigan mahsulotning narx xususiyatlari bilan bog‘liq bo‘lgan iste’mol 
samarasini oshiradigan ustunliklar kiradi.  

 METODOLOGIYA 

 Tadqiqotning nazariy va metodologik asoslari sifatida mahalliy va xorijiy 
iqtisodchilarning klassik va zamonaviy asarlarida aks ettirilgan, hamda asoslangan 
mintaqa raqobatbardoshligi konsepsiyalari va gipotezalari xizmat qildi. 

 MUHOKAMA VA NATIJALAR 

 Globallashuv jarayonlari va ijtimoiy-iqtisodiy tizim rivojlanishidagi 
noaniqliklarning kuchayishi natijasida hududiy iqtisodiyotni tartibga solish samarali 
tashkil etish muammosining dolzarbligi yanada oshib bormoqda. Oldindan aytib 
bo‘lmaydigan, noaniqlik va xavfning yuqori darajasi sharoitida iqtisodiy o‘sishning 
barqarorligini ta’minlash masalasi davlat va hududiy darajada katta ahamiyatga ega. 
Hududlarning nomutanosiblikda rivojlanishini oldini olish mamlakatning hududiy 
rivojlantirish siyosatining asosiy vazifasi hisoblanadi. Bunda mamlakatning hududiy 
rivojlantirish siyosati hududlarni rivojlantirishni rag‘batlantiiruvchi optimal 
mexanizmlarni kompleks tarzda o‘z ichiga qamrab oladi.  

 Bugungi kunda davlat barqaror iqtisodiy o‘sish uchun motivatsiya shakllantirishi 
yetarli darajada emas deyishimiz mumkin. Sababi soliq yukining va inflyatsiya 
darajasini nisbatan kattaligi, kredit olish qiyinligicha qolmoqda va bu ishlab chiqarish 
o‘sishiga sezilarli darajada ta’sir ko‘rsatadi. Ishlab chiqarishning o‘sishiga to‘sqinlik 
qiluvchi omillar qatorida aholi o‘rtasida mahalliy korxonalar mahsulotlariga talabning 
yetarli emasligi, moliyaviy resurslarning yetishmasligi, turmush darajasi yetarli 
darajada emasligi tufayli yuzaga kelgan iqtisodiy vaziyatning noaniqligini ham 
ko‘rsatish mumkin. 

 Mintaqaviy iqtisodiy siyosat – bu tarmoqlar, sohalar, hududlar, shuningdek, 
tashkilotlar turlari, texnologik tuzilmalari va iqtisodiy tizimning boshqa 
xususiyatlarining miqdoriy nisbatlarida ko‘zga ko‘rinadigan o‘zgarishlar bo‘lib, 
bozorlarda raqobatbardoshlikning o‘sishiga yoki pasayishiga, iqtisodiy samaradorlikka 
yordam beradi [5]. 

 Shuni ta’kidlash kerakki, hududiy iqtisodiyot tuzilmasini o‘zgartirish sanoat va 
texnologik tuzilmalarni o‘zgartirish, respublika va hududiy bozorlarda yirik, o‘rta, 
kichik korxonalar egallagan bozor ulushlarini farqlash bilan birga amalga oshiriladi. 

 Fan-texnika taraqqiyoti ta’sirida ko‘plab davlatlar iqtisodiyoti tarkibida tub 
o‘zgarishlar ro‘y bermoqda, bu esa tarkibiy o‘zgarishlar nazariyasini yanada 
rivojlantirishni taqozo etdi. 

 F.Perru ta’kidlaganidek, “...iqtisodiyot tarkibi uning elementlari o‘rtasidagi 
nisbatlar va munosabatlar yig‘indisi sifatida tavsiflanadi” [6]. Bizning fikrimizcha, 
ushbu ta’rifni mintaqaviy darajada ham qo‘llash mumkin. Hududiy iqtisodiyot tarkibiy 
qismlari o‘rtasidagi o‘zaro munosabatlar vaqt o‘lchovida, tarkibiy o‘zgarishlarda esa 
davlatning tarkibiy siyosati va iqtisodiyotning optimal tuzilishiga erishish uchun 
islohotlar jarayoni [7]. 

 Zamonaviy talqinda iqtisodiyotning tarkibi (shu jumladan, hududiy darajada) 
deganda, odatda, “...iqtisodiyot, iqtisodiy obyekt yoki iqtisodiy kategoriyaning 
muayyan belgilarga ko‘ra tarkibiy qismlarga bo‘linishi, bu tarkibiy qismlar o‘rtasidagi 
munosabatlarning o‘rnatilishi; iqtisodiy obyektning tarkibi, tuzilishi” [8]. 

 Hududiy iqtisodiy tizimning alohida elementlari o‘rtasidagi xususiyatlar va 
munosabatlarga qarab, uning tuzilishini quyidagi turlarini ajratib ko‘rsatish mumkin 
(1-rasm). 

 

 
1-rasm. Hududiy iqtisodiy tizim tuzilmalarining turlari 

 *Muallif ishlanmasi 
 

 Reproduktiv tuzilma ijtimoiy mahsulotning xarajat va funksional mazmuni 
bo‘yicha bo‘linishi bo‘lib, ishlab chiqarish tizimining tegishli ravishda ikkiga 
bo‘linishini ko‘rsatadi. Umuman olganda ijtimoiy ishlab chiqarish samaradorligi - bu 
har bir bo‘linmaning samaradorligida namoyon bo‘ladigan, ichki ishlab chiqarish 
jarayoni va ushbu birliklarning o‘zaro ta’siridan natija ko‘rsatadigan haqiqiy takror 
ishlab chiqarish jarayonining samaradorligi. 

 Tarmoq tuzilmasi hududiy iqtisodiyot doirasida sanoat, tarmoqlar yoki iqtisodiy 
faoliyat turlarini taqsimlanishini nazarda tutadi. Iqtisodiyotning tarmoq tuzilmasi - bu 
xo‘jalik faoliyatining xilma-xilligi va mulkchilik shakllarini hisobga olgan holda 
ma’lum institutsional qismlarning bo‘linishi va ajratilishidir. Iqtisodiyot tuzilmasining 
asosiy tarkibiy qismi bu takror ishlab chiqarish jarayonida o‘xshash funksiyalarni 
bajaradigan va daromadlar va xarajatlarning o‘xshash tuzilishiga ega bo‘lgan bir xil 
turdagi xo‘jalik yurituvchi subyektlar majmuasidir [9]. Zamonaviy adabiyotlarda 
iqtisodiyotning quyidagi to‘rtta sektori ajratib ko‘rsatiladi: 
 

Hududiy iqtisodiy tizim tuzilmalarining turlari 

Reproduktiv Tarmoq Hududiy Ijtimoiy 

 - ishlab chiqarish sanoati, o‘rmon xo‘jaligi, baliqchilik, ovchilik va qishloq 
xo‘jaligi; 
 - elektr energiyasi, gaz, suv ta’minoti, qayta ishlash sanoati, qurilish ishlab 
chiqarish; 
 - xizmat ko‘rsatish sohalari (raqamli texnologiyalar); 
 - boshqaruv, fan, dasturlash, axborot va ilmiy xizmatlar. 

 Mamlakatlarning raqobatbardoshligi har yili Jahon Iqtisodiy Forumi (WEF) 
tomonidan bir necha yuzlab ko‘rsatkichlar asosida aniqlanadigan tegishli indeks 
yordamida baholanadi [10]. Iqtisodiyotimiz raqobatbardoshligi muammosining 
dolzarblashuvi jamiyat zamonaviy bozorlarda raqobatning qattiqligi va faqat 
xomashyo sektori salohiyatiga yo‘naltirilgan strategiyalarning keskin cheklanganligiga  
ishonch hosil qilganidan keyin yuzaga keldi. Tayyor mahsulot va xizmatlarning jahon 
bozorlariga chiqish jiddiy tarkibiy o‘zgarishlarni va raqobatbardoshlikning chuqur 
innovatsion omillarini o‘zlashtirishni talab qildi. Iqtisodiy munosabatlarning 
globallashuvi va jahon moliyaviy-iqtisodiy inqirozining yangi bosqichi 
raqobatbardoshlik muammosini uning iyerarxiyasining barcha darajalarida: 
mahsulotlar, korxonalar, tarmoqlar, hududlar va umuman mamlakat darajasida 
dolzarblashtirdi. 

 XULOSA VA TAKLIFLAR 

 Mintaqa iqtisodiyotlarining raqobatbardoshligini oshirish muammosi quyidagi 
yo‘nalishlarda hal etiladi: 

- samarali fiskal va monetar siyosat olib borish orqali makroiqtisodiy barqarorlik 
va past inflyatsiyaga erishish va uni saqlash; 

- iqtisodiyotda resurslardan foydalanish va taqsimlash samaradorligini o‘sishni 
ta’minlaydigan tarkibiy islohotlarni jadallashtirish va chuqurlashtirishni nazarda 
tutuvchi eksportga yo‘naltirilgan sanoatlashtirish strategiyasini ishlab chiqish; 

- davlatning iqtisodiyotdagi rolini qayta ko‘rib chiqish va kuchaytirish, 
iqtisodiyotni davlat tomonidan tartibga solishning  yuqori sifatini ta’minlash; 

- tabiiy monopoliyalar, ishlab chiqarish va ijtimoiy infratuzilmaning samarali 
faoliyat yuritishi;  

- optimal makroiqtisodiy va tarkibiy nisbatlarni saqlash, yuzaga kelayotgan 
nomutanosibliklarni bartaraf etish; 

- iqtisodiy shaffoflikni, shu jumladan buxgalteriya hisobi va hisobotining 
xalqaro standartlarini jadal joriy etish orqali oshirish; 

- iqtisodiyotni mamlakatimiz va xorijiy tadbirkorlarning to‘liq ishonchini 
uyg‘otadigan, xususiy mulk huquqlarini himoya qilish va shartnomalar bajarilishini 
kafolatlaydigan qonunchilik bilan tartibga solish tizimini ta’minlash. 

 Mintaqaviy iqtisodiyot raqobatbardoshligi – bu eng avvalo, eksportni 

faollashtirish bo‘lib, uni rivojlantirish xo‘jalik yurituvchi subyektlarning asosiy 
vazifalaridan biriga aylanadi. Shu bilan birga, jahon bozori rivojlanishining hozirgi 
bosqichiga xos bo‘lgan tendentsiyalar va undagi tovar va mahsulotlarning yetakchi 
yetkazib beruvchilarining faoliyati mahalliy ishlab chiqaruvchilar tomonidan hisobga 
olinishi kerak, chunki ular uchun ham tashqi bozorda taklif etilayotgan tovarlarning 
raqobatbardoshligi masalalari dolzarbdir. Inqirozdan keyingi rivojlanishda mintaqaviy 
iqtisodiyot samaradorligini oshirishning asosiy omili xalqaro mehnat taqsimotida keng 
miqyosda ishtirok etishdir. Bu, o‘z navbatida, mahsulotlar, birinchi navbatda, 
mashinalar, uskunalar, transport vositalari, kimyo mahsulotlari, shuningdek, qishloq 
xo‘jaligi mahsulotlari va boshqalarning raqobatbardoshligini salmoqli darajada 
oshirishni taqozo etadi. Globallashuv sharoitida mintaqaning raqobatbardoshligi global 
muhit muammolariga javob berishga tayyorlik; iqtisodiyot tuzilmasining o‘zgaruvchan 
sharoitlarga moslashish, mahalliy raqobat ustunliklarini izlash va himoya qilish, 
mintaqaviy iqtisodiyotning global raqobatdagi mavqeini qo‘llab quvatlash yoki 
yaxshilash qobiliyati sifatida chiqadi. 

 Mintaqaviy iqtisodiyotdagi tarkibiy o‘zgarishlarning asosiy yo‘nalishlaridan 
ba’zilari quyidagilardan iborat: 

 - mintaqalarda mahalliy resurslardan oqilona foydalanish orqali ishlab 
chiqarishni mahalliylashtirish asosida tarkibiy o‘zgartirishlarni amalga oshirish bilan 
bevosita bog‘liq bo‘lgan xususiy sektorni rivojlantirish; 

 - xususiy sektorni rivojlantirishni rag‘batlantirish jarayonida qishloq rayonlariga 
ustuvorlik berilishi kerak. Ancha qoloq hududlarda, xususan, olis tog‘ va tog‘oldi, 
cho‘l-yaylov va ekologik jihatdan murakkab hududlarda kichik biznesni 
rivojlantirishning maqsadli dasturlarini ishlab chiqish va amalga oshirish zarur; 

 - mintaqaviy marketingni rivojlantirish (hududlarning brend imidjini 
shakllantirish bilan), uning asosiy vazifasi mintaqaning mahalliy ustunliklarini 
aniqlash, ularni mustahkamlash va bu mintaqaga aholi farovonligini oshirishga qodir 
bo‘lgan xo‘jalik yurituvchi subyektlarni jalb qilish uchun yangilarini yaratish.  

 Shunday qilib, hudud iqtisodiyotidagi tartibsiz tarkibiy o‘zgarishlarni to‘liq 
bartaraf etish hamda strategiya va dasturlar ishlab chiqish doirasida (“O‘zbekiston 
2030” strategiyasi) jamiyat va iqtisodiyot rivojlanishining joriy tendensiyalarini, 
jumladan, globallashuv, raqamlashtirish, insonparvarlik va boshqalarni to‘liq hisobga 
olgan holda bozor va ma’muriy o‘zgarishlar uchun shart-sharoitlar yaratish hududiy 
davlat hokimiyati organlarining asosiy vazifasi bo‘lishi kerak. 

